
ДАМЫТУШЫ ОРТА «Жұлдыз» ортаңғы тобы 

 

«Жұлдыз» ортаңғы тобында тәрбиеленушілердің жас ерекшеліктері мен жеке қажеттеліктерін 

ескере отырып, дамытушы пәндік-кеңістіктік орта ұйымдастырылған. Дамытушы орта балалардың 

эмоцианалдық әл-ауқатын қамтамасыз етуге, қауіпсіздігін сақтауға, қоршаған ортамен танысуына 

және негізгі дағдыларын қалыптастыруға бағытталған. Топ бөлмесіндегі барлық материалдар 

балалардың жасына сәйкес таңдалып, еркін пайдалануына қолжетімді орналастырылған. 

 Физикалық дағдыны дамытуға арналған дамытушы орта 

Ортаңғы топта балалардың қимыл-қозғалыс белсенділігін арттыруға, дене шынықтыруға және 

салауатты өмір салтын қалыптастыруға бағытталған қауіпсіз әрі қолжетімді орта ұйымдастырылады. 

Қимылды ойындарға арналған доптар, шығыршықтар, секіртпелер, кеглилер, гимнастикалық 

таяқшалар, массаждық жолақтар, тепе-теңдік сақтауға арналған құралдар орналастырылады. 

Балалардың ұсақ моторикасын дамыту мақсатында түрлі пішіндегі мозайкалар, 

конструкторлар, бауларды өткізуге арналған ойыншықтар, қысқыштар, ермексаз және саусақ 

жаттығуларына арналған құралдар қарастырылады. Қимылды ойындар арқылы жүру, жүгіру, секіру, 

еңбектеу, лақтыру, қағып алу сияқты негізгі қимыл дағдылары жетілдіріледі. 

   
 

Коммуникативтік дағдыны дамытуға арналған дамытушы орта 

Коммуникативтік дағдыларды қалыптастыру үшін балалардың еркін сөйлесуіне, өз ойын 

жеткізуіне және құрдастарымен қарым-қатынас жасауына мүмкіндік беретін тілдік орта 

ұйымдастырылады. Топта кітап бұрышы, суретті альбомдар, балаларға арналған ертегі кітаптары, 

тақырыптық суреттер, сюжеттік карточкалар, жұмбақтар мен тақпақтар жинақталады. 

Балалардың сөздік қорын молайту үшін «Жануарлар», «Жемістер мен көкөністер», «Ыдыстар», 

«Киімдер», «Ойыншықтар», «Отбасы», «Мамандықтар», «Көлік түрлері» сияқты тақырыптық 

суреттер пайдаланылады. Сюжеттік-рөлдік ойындар арқылы балалардың диалог құруы, сұраққа жауап 

беруі, өтініш білдіруі, өз сезімін сөзбен жеткізуі және бір-бірін тыңдауы қалыптастырылады. Саусақ 

ойындары, артикуляциялық жаттығулар, дыбыстық ойындар, жаңылтпаштар мен тақпақтар арқылы 

сөйлеу белсенділігі қолдау табады. 

    



   
 

 Танымдық және зияткерлік дағдыны дамытуға арналған дамытушы орта 

Танымдық және зияткерлік дамуға бағытталған орта балалардың қоршаған ортаны зерттеуіне, 

салыстыруына, бақылауына, ойлауына және қарапайым қорытынды жасауына жағдай жасайды. Топта 

сенсорлық бұрыш, математикалық ойындар бұрышы, табиғат бұрышы және тәжірибе жасауға 

арналған шағын зерттеу аймағы ұйымдастырылады. 

Балалардың түстерді, пішіндерді, көлемді, санды ажыратуына арналған дидактикалық ойындар, 

пазлдар, лото, домино, геометриялық пішіндер, санау таяқшалары, түрлі көлемдегі текшелер мен 

сұрыптауға арналған ойындар орналастырылады. 

Табиғат бұрышында бөлме өсімдіктері, табиғи материалдар, жапырақтар, тастар, бүршіктер 

және бақылауға арналған қарапайым құралдар пайдаланылады. Балалар заттарды түсіне, көлеміне, 

пішініне және қасиетіне қарай топтастыру, салыстыру, ретімен орналастыру арқылы логикалық ойлау 

қабілеттерін дамытады. 

   
 Шығармашылық дағдыны дамытуға арналған дамытушы орта 

Шығармашылық қабілеттерін дамыту үшін балалардың қиялын, эстетикалық талғамын және өз 

ойын еркін білдіруін қолдайтын шығармашылық аймақ ұйымдастырылады. Мұнда сурет салуға 

арналған қағаздар, қарындаштар, фломастерлер, бояулар, қылқаламдар, ермексаз, түрлі түсті қағаздар, 

желім, қауіпсіз қайшы және табиғи, қалдық материалдар орналастырылады.. 

Балалардың шығармашылық белсенділігін арттыру мақсатында «Сурет салайық», «Өз 

қолыңмен жаса», «Ертегіні бейнеле», «Музыкаға қимыл жаса» сияқты еркін шығармашылық әрекеттер 

ұйымдастырылады. Баланың жасаған жұмыстары арнайы көрмеге қойылып, оның еңбегін бағалау 

және өз жетістігіне қуануына жағдай жасалады. 



     
 

 Әлеуметтік-эмоционалдық дағдыны дамытуға арналған дамытушы орта 

Әлеуметтік-эмоционалдық дамуға арналған орта балалардың бір-бірімен жағымды қарым-

қатынас жасауына, өз эмоцияларын түсінуіне және басқаруына, достық пен өзара көмек көрсету 

дағдыларын қалыптастыруға бағытталады. Топта «Көңіл-күй бұрышы», «Ұлттық бұрышы», отбасы 

тақырыбындағы суреттер және эмоцияларды бейнелейтін карточкалар орналастырылады. Балаларға 

қуаныш, реніш, қорқыныш, таңғалу, ашу сияқты эмоцияларды ажыратуға және оларды сөзбен 

жеткізуге мүмкіндік беріледі. «Менің көңіл-күйім», «Досыммен бөлісемін», «Жақсы сөз айтайық» 

сияқты ойындар арқылы балалардың эмпатиясы, мейірімділігі және өзара сыйластық қасиеттері 

дамытылады. 

Сюжеттік-рөлдік ойындар кезінде балалар бірлесіп ойнауға, кезек күтуге, ойыншықтармен 

бөлісуге, келісімге келуге және құрдастарына көмектесуге үйренеді. Топтағы орта баланың өзін 

қауіпсіз, еркін және маңызды сезінуіне жағдай жасап, жағымды психологиялық ахуалды сақтауға 

бағытталады. 

    
 
 

 


